
Hyrje
Gjatë sundimit të mbretit Beniamin, Zenifi udhëhoqi 
një grup nefitësh nga Zarahemla për t’u vendosur mes 
lamanitëve, në tokën e Nefit. Mosia 9–22 përmban një 
rrëfim të përvojave të këtyre njerëzve. Mbreti i lamani-
tëve e lejoi popullin e Zenifit të vendosej mes tyre sepse 

ai planifikoi fshehtas që t’i sillte në robëri. Traditat e 
rreme dhe urrejtja e lamanitëve ndaj nefitëve përfundi-
misht çuan në luftë. Populli i Zenifit u mbështet te Zoti 
për forcë dhe ata qenë në gjendje t’i dëbonin lamanitët 
nga toka e tyre.

MËSIMI 57

Mosia 9–10

Sugjerime për Mësimdhënien

Mosia 9:1–13
Zenifi udhëheq një grup nefitësh për t’u kthyer në tokën e Nefit
Kërkojuni studentëve që të mendojnë për një rast kur ata e dëshironin fort diçka. Ftoni disa 
prej tyre të tregojnë rreth këtyre përvojave. Shpjegoni se sot ata do të mësojnë rreth një 
njeriu që dëshironte kaq fort diçka sa nuk arriti të shihte pasojat e mundshme të dëshirave 
të tij.

Ftojini studentët të shikojnë skicën e udhëtimeve që filluan ta vizatonin gjatë mësimit të 
mëparshëm. Kujtojuni se një burrë i quajtur Amon udhëhoqi një grup që udhëtuan nga 
Zarahemla dhe gjetën Limhin dhe popullin e tij në tokën e Nefit. (Ju mund të dëshironi të 
shpjegoni që Libri i Mormonit flet rreth dy burrave të quajtur Amon. Njëri qe burri për të 
cilin studentët po mësojnë sot. Tjetri ishte një nga bijtë e Mosias, i cili u bë një misionar i 
fuqishëm për lamanitët. Studentët do të fillojnë të lexojnë rreth tij te Mosia 27.) Kërkojuni 
studentëve të kthehen te Mosia 7–8 dhe të shikojnë datën që jepet ose në fund të faqeve 
ose në përmbledhjet e kapitujve (rreth vitit 121 Pr.K.). Vërini ta krahasojnë atë datë me 
datën te Mosia 9 (rreth vitit 200 Pr.K., afro 80 vjet më parë). Pyetni nëse ndonjëri mund ta 
shpjegojë ndryshimin e menjëhershëm të datave.

Shpjegoni se nga Mosia 8 deri te Mosia 9, radha e ngjarjeve kthehet 80 vjet prapa në kohë 
për të dhënë një rrëfim të gjyshit të mbretit Limhi, Zenifit. Ftojeni një student të lexojë me 
zë parathënien e Mormonit për analin e Zenifit në fillim të Mosias 9. Pastaj kërkojini një 
studenti tjetër të lexojë me zë Mosian 9:1–2.

Vërini studentët t’u shtojnë skicave të tyre një shigjetë që 
paraqet udhëtimin e ndërmarrë nga grupi i parë që shkoi 
nga Zarahemla për në tokën e Nefit. Vini në dukje që 
Zenifi qe pjesë e këtij grupi. Siç paraqitet te skica në këtë 
faqe, shigjeta duhet të tregojë edhe që grupi u kthye në 
Zarahemla. Emërtimi duhet të shkruajë “Disa nefitë përpi-
qen të rizotërojnë tokën e Nefit”. (Për skicën e plotë, shihni 
shtojcën në fund të këtij manuali.)

Kërkojini një studenti tjetër të lexojë Mosian 9:3–4. Ftojeni 
pjesën tjetër të klasës ta ndjekë, duke kërkuar se 1) çfarë 
dëshironte kaq shumë që te kishte Zenifi dhe 2) cilat [gjëra] 
qe i ngadaltë të kujtonte.

• Çfarë do të thotë të jesh shumë i zellshëm? (Të jesh tepër 
i paduruar ose jashtë mase i interesuar në kërkim të 
diçkaje.)

• Si mendoni, çfarë do të thotë të jesh i ngadaltë të kujtosh 
Zotin?

Shpjegoni se për shkak se Zenifi qe i ngadaltë të kujtonte 
Zotin dhe shumë i zellshëm, ai bëri një gabim. Vërini stu-
dentët të lexojnë Mosian 9:5–7, 10, duke kërkuar të gjejnë 
atë gabim.

Datat te shënimet 
në fund të faqeve 
dhe te përmbledhjet 
e kapitujve
Tregojuni studentëve 
që data të përafërta 
paraqiten në fund të 
secilës faqe (ose te për-
mbledhjet e kapitujve) 
të Librit të Mormonit për 
të ndihmuar në krijimin 
e kontekstit historik të 
ngjarjeve të përshkruara 
në ato faqe. Ndërsa stu-
dentët njihen me këto 
data, ata do të shohin 
se si ngjarjet e përshkru-
ara te Libri i Mormonit 
lidhen me njëra-tjetrën 
dhe ngjarje të tjera në 
histori.

Përmbledhje e Udhëtimeve te Mosia 7–24

Toka e 
Zarahemlës

Gërmadhat e Kombit Jaredit 
në Tokën në Veri

Toka e Nefit 
(Lehi-Nefit)

Disa nefitë përpiqen 
të rizotërojnë  
tokën e Nefit

Ekipi kërkimor i  
udhëhequr nga Amoni

Grupi nefit i  
udhëhequr  
nga Zenifi

Përpjekje për të  
gjetur Zarahemlën

24 fletët e arit 
(libri i Ethërit)




